
Khatisa u pfuna kokwana ku nyika tihuku 
mavele.

U hoxa tihuku hi mavele. Ta rila ivi ti baleka!

“Va na na vukheta, Khatisa. I nge ndzi ku 
komba ku swi endla kahle,” ku vula kokwana.

Khatisa u hlongorisa xikukwana. U lava ku xi 
tlakula.

Xa hlometela ivi xi tsutsuma. Xi chava 
Khatisa.

“Va na na vukheta, Khatisa. I nge ndzi ku 
komba ku swi endla kahle,” ku vula kokwana.

Khatisa u pfuna kokwana ku hlengeleta 
matandza.

U ma khunguluxela ebasiketini. Man’wana 
matandza ya fayeka. Rin’we ri wa.

“Va na na vukheta, Khatisa. Khoma kahle, 
u nga khunguluxi matandza. I nge ndzi ku 
komba ku swi endla,” ku vula kokwana.

Khatisa u nyika ximanga masi.

Masi man’wana ma halakela emisaveni. 
Man’wana masi ma halakela na ximanga!

“Va na na vukheta, Khatisa. Vona masi ya 
khuluka! I nge ndzi ku komba ku swi endla 
kahle,” ku vula kokwana.

Khatisa u hoxela Sinopi ximhandzana.

A nga languti laha a hoxaka kona. Hi xihoxo, 
u ba Sinopi hi ximhandzana. Xa n’wu vavisa. 
Sinopi se u khunguvanyekile.

“Va na na vukheta, Khatisa! I nge ndzi ku 
komba ku swi endla kahle,” ku vula kokwana.

Khatisa u pfuna kokwana ku kha matamatisi 
exirhapeni.

U tlurhula matamatisi.

“Ma khi hi vukheta, Khatisa. U nga ma 
khatluli kunene. I nge ndzi ku komba ku swi 
endla kahle,” ku vula kokwana.

Kokwana u n’wi kama misisi. Misisi ya yena 
yi songanile. Kokwana u n’wi tlurhula misisi.

Khatisa u teka xikamu.

“Va na ni na vukheta, Kokwana. I nge ndzi mi 
komba ku swi endla kahle!” ku vula Khatisa a 
ri karhi a n’wayitela.


